
Azərbaycan Prezidenti İlham Əliyev  Rusiyanın 
xarici işlər naziri Sergey Lavrovu qəbul edib

Azərbaycan Respublikasının Prezidenti İlham 
Əliyev iyunun 23-də Rusiya Federasiyasının 
xarici işlər naziri Sergey Lavrovu qəbul edib.

Görüşdə çıxış edən Pre-
zident İlham Əliyev dedi:

– Hörmətli Sergey Vikto-
roviç, sizi yenidən görməyimə 
çox şadam. Xoş gəlmisiniz. 

Elə sizin səfəriniz ərəfəsində 
həm sizinlə, həm də Rusiya 
Federasiyasının Prezidenti ilə 
əvvəlki görüşlərimizi xatır-
lamışam. Bu ilin əvvəlində 

Moskvada Müttəfiqlik Qar-
şılıqlı Fəaliyyəti haqqında 
Bəyannamənin imzalan-
ması bizim münasibətlərə, 
münasibətlərimizin yeni 
mərhələsinə yaxşı start, 
belə müsbət ahəng, dina-
mika verdi. Hesab edirəm 
ki, bizim münasibətlərimizin 
gələcək inkişafı üçün bu 
əsas sənəd çoxillik, çox 

səmərəli əməkdaşlığın gözəl 
yekunudur. Bəyannamənin 
müddəalarının implemen-
tasiyası çərçivəsində artıq 
xeyli iş görülüb. Əminəm ki, 
sizin səfəriniz çərçivəsində 
bu istiqamətdə yeni addımlar 
atılacaq. Əlamətdar haldır 
ki, diplomatik münasibətlərin 
yaradılmasının 30-cu ilində 
biz görülmüş bütün işlərə 
müəyyən mənada yekun 
vurduq və dostluq, mehriban 
qonşuluq münasibətlərinin 
inkişafının sonrakı 
istiqamətlərini müəyyən etdik. 

Bizim münasibətlər 
haqqında çox danışmaq olar. 
Sizinlə bu mövzuda dəfələrlə 
fikir mübadiləsi aparmışıq. 
Siyasi münasibətlərin, ali 
səviyyədə daimi dialo-
qun, bu il yaxşı dinamika 
nümayiş etdirən ticari-iqti-
sadi əlaqələrin, nəqliyyat, 
energetika sahələrində, 
təbii ki, humanitar sahədə 
əməkdaşlığın inkişafından 
məmnun olduğumu bir daha 
bildirmək istərdim. Yəni, bizdə 
sıx qarşılıqlı fəaliyyətin olma-
dığı sahələri göstərmək daha 
asandır. Əlbəttə, Müttəfiqlik 
Qarşılıqlı Fəaliyyəti haqqında 
Bəyannamə bizim ikitərəfli 
münasibətlərdə çox mühüm 
addımdır və artıq dediyim kimi 
o, bizim əlaqələrimizin inkişaf 
yollarını müəyyən edəcək.

(ardı 2-ci səhifədə)

Strateji tərəfdaşlığın yeni mərhələsi

Özbəkistan Prezidenti 
Şavkat Mirziyoyev Daşkənddə 
Heydər Əliyev Meydanının açılışı 
mərasimində etdiyi çıxışında 
istər Azərbaycanın, istərsə də 
ölkəsinin müstəqilliyinin bərpa 
edilməsi ərəfəsində və müstəqilliyin 
ilk illərində üzləşdikləri ağır 
problemlərdən danışaraq, bildirib 
ki, o zaman hər iki xalq çətin, 
bəzən faciəli günlər yaşasa da, 
öz mənəvi dəyərlərini, milli qürur 
və mənliklərini qoruyub, öz 
gələcəklərini özlərinin qurması 
hüququnu saxlayıb, azadlığa doğru 
keçilən yol keşməkeşli olsa da, 
müstəqilliyə və suverenliyə doğru 
inamla irəliləyib. Azadlığı hər iki xalq 
yüksək dəyərləndirib, onu həmişə 
nəsillərin taleyi, həyatı, onların 
inamı və vicdanı kimi qiymətləndirib. 

Özbəkistan rəhbəri daha sonra 
əldə edilmiş milli müstəqilliyi bu gün 
də layiqincə qiymətləndirməyin, onu 
hərtərəfli möhkəmləndirməyin və son-
rakı nəsillərə çatdırmağın hamımızın 
müqəddəs borcu olduğunu vurğulaya-
raq, deyib: “Bu gün biz tarixin dərslərini 
nəzərə almaqla Heydər Əlirza oğlu 
Əliyevin nadir şəxsiyyətinə bir daha 
dərin ehtiramımızı bildiririk. Bir an və 
əbədiyyət öz aralarında ayrılmaz şəkildə 
bağlı olduğu kimi, Heydər Əliyevi də 
Azərbaycan xalqının tarixindən və onun 
həyatından ayırmaq olmaz.

Heydər Əliyev böyük Səməd 

Vurğunun ölməz misralarını tez-tez 
təkrarlayardı: “Ayrılarmı könül candan, 
Azərbaycan, Azərbaycan!”. Buna görə 
də Heydər Əliyevin adı və obrazı bütün 
dünyada Azərbaycan xalqına xas olan 
bütün xeyirxah və nəcib keyfiyyətlərin 
rəmzi kimi qəbul edilir”.

Prezident Şavkat Mirziyoyevin 
çıxışında vurğulandığı kimi, ölkə 
həyatının ən dramatik dövründə pre-
zident seçilən Heydər Əliyev sülhə və 
sabitliyə, vətəndaş həmrəyliyinə nail 
oldu, bir çox onillik irəlicədən müa-
sir Azərbaycanın inkişaf vektorunun 
əsasını qoydu, iqtisadiyyatı, elmi, 

təhsili əsaslı şəkildə irəlilədə bildi, milli 
dəyərlərin dirçəldilməsinə, Azərbaycan 
xalqının tolerantlıq ənənələrinin 
möhkəmlənməsinə əlverişli şərait yarat-
dı. Qısa müddət ərzində respublikada 
yeni sahələr quruldu, onlarla iri zavod və 
fabrik tikildi, yüzlərlə məktəb, kitabxana, 
mədəniyyət sarayı və muzeylər açıldı. 
Azərbaycan sürətlə inkişaf etməyə baş-
ladı, demokratik hüquqi dövlət qurucu-
luğu yoluna qədəm qoyaraq beynəlxalq 
arenada layiqli yer tutdu, yüksək nüfuz 
və hörmət qazandı.

(ardı 3-cü səhifədə)

Avropa Kosmik Agentliyinin (ESA) 
“Ariane-5” ağır daşıyıcı raketi cümə 
axşamı Malayziya və Hindistanın 
rabitə peyklərini uğurla orbitə çıxarıb.

“Arianespace” operator şirkətinin yay-
dığı məlumatda deyilir ki, Fransa Qviana-
sındakı Kuru kosmik mərkəzindən iki peyki 
olan raketin buraxılışı çərşənbə günü Paris 
vaxtı ilə saat 23:50-də həyata keçirilib.

Daşıyıcı raket 5648 kq kütləsi olan Ma-
layziyanın MEASAT-3d peykini, habelə Hin-
distan Kosmik Tədqiqatlar Təşkilatı (ISRO) 
tərəfindən hazırlanmış 4181 kq ağırlıqda 
GSAT-24 kosmik aparatı orbitə çıxarıb.

Hər iki peyk Malayziya və Hindistanda 
peyk rabitəsini təmin etmək üçün geostasi-
onar orbitdə mövqe tutacaq.

MEASAT- 3d peyki MEASAT peyk 
xidməti operatorunun sifarişi ilə Airbus 
Defense və Space şirkəti tərəfindən hazır-
lanmışdır. Bu peykin fəaliyyəti Malayziya-
da rabitə və peyk internetinin keyfiyyətini 

yüksəltməyə imkan verəcək. Layihəçilərin 
hesablamalarına görə peyk 18 il xidmət 
göstərəcək.  

Hindistan peyki Hindistan Kosmik 
Tədqiqatlar Təşkilatının bölmələrindən 
biri tərəfindən hazırlanıb. Bu peyk Hin-
distan üçün telekommunikasiya xidməti 
göstərəcək.  

Qeyd edək ki, ağır raketlərin buraxılışı 
üçün nəzərdə tutulan Kuru kosmodromu 
ekvatorun yaxınlığında yerləşdiyinə görə, 
geostasionar kosmik aparatların buraxılışı 
üçün ən əlverişli kosmodrom hesab olunur.

“Xalq qəzeti”

ABŞ NATO-nun sürətlə 
genişləndirilməsinə çalışır

ABŞ dövlət katibinin Avropa və 
Avrasiya məsələləri üzrə köməkçisi 
Karen Donfrid bildirib ki, ABŞ Türkiyənin 
terrorizmlə bağlı haqlı narahatlığının 
olduğunu inkar etmir, lakin Finlandiya və 
İsveçin NATO-ya qəbulu ilə bağlı Ankara, 
Stokholm və Helsinki arasında yaranmış 
fikir ayrılıqlarının tezliklə həllinə çağırır.

Karen Donrid deyib: “Biz Türkiyənin 
terrorla bağlı haqlı narahatlığını qəbul 
edirik və bunu NATO-nun baş katibi Yens 
Stoltenberq də dilə gətirib. Biz Stokholm, 
Ankara və Helsinkini bütün müttəfiqlərin 
təhlükəsizlik problemlərinin həll edilməsi 
istiqamətində doğru yol tapmaq üçün birgə 
işləməyə çağırırıq”.

Dövlət katibinin köməkçisi qeyd edib ki, 
ABŞ Şimali Atlantika Alyansını Finlandiya və 
İsveçin NATO-ya daxil olması prosesi ilə bağlı 
tez bir zamanda konsensusa gəlməyə çağırır.

Karen Donfridlə birlikdə ABŞ Konqresində 
Senatın xarici işlər komitəsində dinləmələrdə 
iştirak edən müdafiə nazirinin beynəlxalq 
təhlükəsizlik üzrə köməkçisi Selest Uollander 
bildirib ki, Finlandiya və İsveçin Alyansa 

qəbulu NATO büdcəsində ABŞ-ın payının bir 
qədər azalmasına təsir edə bilər.  

“Xalq qəzeti”

“BE-200ÇS” amfibiya  
tipli təyyarəmiz Türkiyədəki 

yanğınların söndürülməsində 
iştirak edəcək  

Türkiyə Respublikasının Muğla bölgəsində ha-
zırda meşə yanğınları davam edir. Yanğınların 
söndürülməsində iştirak etmək üçün birbaşa Azərbaycan 
Prezidenti İlham Əliyevin tapşırığına uyğun olaraq, 
Azərbaycan Fövqəladə Hallar Nazirliyinə məxsus “BE-
200ÇS” amfibiya tipli təyyarə 10 nəfərlik heyətlə Türkiyə 
Respublikasının Muğla bölgəsinin Dalaman Hava Limanı-
na yola düşüb.

Fövqəladə Hallar Nazirliyinin aviasiya xidmətinin rəisi, ge-
neral-mayor Əşrəf Qasımov Heydər Əliyev adına Beynəlxalq 
Hava Limanında jurnalistlərə açıqlamasında bildirib ki, 
təyyarəmiz bu gündən etibarən Türkiyədə baş verən yanğın-
ların söndürülməsində iştirak edəcək: “Bildiyiniz kimi, ötən il 
də qardaş Türkiyədə baş verən yanğının söndürülməsində 
iştirak etmişik. Bu, yanğınların söndürülməsində çox effektiv 
təyyarədir. Suyun üzərində durmadan 18-20 dəqiqə ərzində 
12 tona yaxın sugötürmə qabiliyyətinə malikdir”.

“Xalq qəzeti”

“Ariane-5” raketi orbitə  
iki rabitə peyki çıxarıb

Avropa İttifaqı ölkələri Ukraynaya namizədlik 
statusunun verilməsi barədə razılığa gəliblər

Avropa İttifaqı (Aİ) ölkələri Ukraynaya Aİ üzvlüyünə namizəd statusunun 
verilməsi barədə razılıq əldə ediblər.

Fransa Xarici İşlər Nazirliyinin dövlət katibi 
Kleman Bon Aİ Şurasının iclasının yekunun-
da deyib:  "Aİ ölkələri arasında Ukraynaya 
namizədlik statusunun təqdim olunması ilə bağlı 
siyasi konsensus əldə edilib".

Avropa və Avroatlantik məkana inteqrasiya 
məsələləri üzrə Ukrayna baş nazirinin müavini 
Olqa Stefanişina da qeyd edib ki, artıq Avropa 
İttifaqının bütün üzvləri Ukraynaya Aİ üzvlüyünə 
namizədlik statusu verilməsinə ilkin razlıqlarını 
ifadə ediblər.  

Bir müddət bundan əvvəl Ukrayna prezi-
denti Volodimir Zelenski bildirmişdi ki, Ukrayna, 
Albaniya, Monteneqro, Şimali Makedoniya Av-
ropa İttifaqına tamhüquqlu üzv qəbul olunmalı-
dırlar: “ Biz hesab edirik ki, bu yolda bir-birimizə 
rəqib deyilik. Əksinə, biz Aİ-yə daxil olmaq üçün 

qarşılıqlı surətdə bir-birimizin imkanlarını artırır 
və tamamlayırıq”.   

Qeyd edək ki, Ukraynaya namizədlik statu-
sunun verilməsi məsələsi Avropa İttifaqının iyu-
nun 23-24-də keçiriləcək sammitində müzakirə 
olunacaq.

“Xalq qəzeti”

Bayraktar “AKINCI”-dan növbəti rekord 
Türkiyənin "Baykar" şirkətinin istehsalı olan "Bayraktar AKINCI" PUA 13 716 

metr hündürlüyə qalxaraq üçüncü dəfə yüksəklik rekorduna imza atıb.

Şirkətdən verilən məlumata görə, Türkiyə 
Müdafiə Sənayesi Nazirliyinin rəhbərliyi 
ilə həyata keçirilmiş "AKINCI" layihəsi 
çərçivəsində "Baykar" şirkəti tərəfindən 
istehsal edilmiş PUA iyunun 21-də həyata 

keçirilmiş təlim-yoxlama 
uçuşu zamanı 13 716 metr 
hündürlüyə qalxaraq üçüncü 
dəfə rekord göstəriciyə nail 
olub. Uçuş 20 saat 23 dəqiqə 
davam edib.

Rekordunu yeniləyən 
"AKINCI B" modeli 2 ədəd 
750 at gücündə mühərriklə 
təchiz olunub“.

 Bayraktar AKINCI” Uçuş, 
Təlim və Test mərkəzidə olan  
Müdafiə Sənayesi Nazirliyinin 
və Hava Qüvvələri Koman-

danlığının təmsilçiləri pilotsuz uçuş aparatının 
havaya qalxmasını müşahidə etmişlər. PUA 
havada olduğu 20 saat 23 dəqiqə ərzində 
6406 km məsafə qət etmişdir.

“Xalq qəzeti”

FHN-in amfibiya tipli 
təyyarəsi Türkiyəyə çatıb
Prezident İlham Əliyevin tapşırığına uyğun olaraq, 

Türkiyə Respublikasındakı meşə yanğınlarının 
daha geniş miqyas almasına imkan verilməməsi və 
söndürülməsi üçün qardaş ölkəyə kömək məqsədilə 
yola salınmış Azərbaycan Fövqəladə Hallar Nazirliyinə 
məxsus “BE-200ÇS” amfibiya tipli təyyarə Türkiyənin 
Muğla bölgəsinin Dalaman Hava Limanına çatıb.

Fövqəladə Hallar Nazirliyindən AZƏRTAC-a bildirilib 
ki, təyyarə sabah səhər saatlarından etibarən yanğınların 
söndürülməsi əməliyyatlarına başlayacaq.

(əvvəli 1-ci səhifədə)
Özbəkistan Prezidenti nitqində 

Heydər Əliyevin əsl vətənpərvər olduğu-
nu, adının belə rəmzi məna daşıdığını, 
“bələdçi” mənasını verdiyini xatırlada-
raq deyib: “O, həqiqətən, öz xalqının 
bələdçisi, lideri idi. O, öz fəaliyyətində 
böyük şair və mütəfəkkir Nizami 
Gəncəvinin müdrik sözlərinə istinad 
edərək həmişə deyirdi: “Doğma torpağa 
sevgini özümə borc bilirəm”. Bu, onun 
həyatının mənası idi. Dahi şəxsiyyətin 
ən böyük arzusu Azərbaycanın ərazi 
bütövlüyünün bərpa edilməsi, Cənubi 
Qafqazda möhkəm sülhün və sabit-
liyin bərqərar olması idi. Azərbaycan 
 Prezidenti hörmətli İlham Heydər oğlu 
Əliyev tarixi ədaləti bərpa edərək bu 
arzunu uğurla həyata keçirdi”.

Şavkat Mirziyoyev ölkəsinin 
Azərbaycan müstəqillik əldə etdiyi 
vaxtdan indiyədək beynəlxalq hüquq 
əsasında onun ərazi bütövlüyünü daim 
qətiyyətlə və sərt şəkildə dəstəklədiyini, 
bu mövqedə möhkəm dayanaraq, geri 
çəkilmədiyini bildirib, eyni zamanda, İkin-
ci Qarabağ müharibəsində parlaq qələbə 
qazanan, haqq mübarizəsini uğurla başa 
çatdıran qardaş Azərbaycanı tarixi zəfəri 
münasibətilə özbək xalqı və şəxsən öz 
adından bir daha səmimi qəlbdən təbrik 
edib. 

Həqiqətən də, Özbəkistan rəhbərinin 
çıxışında qeyd edildiyi kimi, Heydər 
Əliyevin fəaliyyəti, onun böyük şəxsiyyəti 
və zəngin irsi dünyanın müxtəlif 
ölkələrinin görkəmli siyasətçiləri və 
ictimai xadimləri tərəfindən daim yüksək 
qiymətləndirilib. 

Dahi öndərin qardaş Özbəkistana 
münasibətinə gəldikdə isə deyə bilərik 
ki, Azərbaycanla bu respublika ara-
sında dostluq münasibətlərinin, iki 
xalqın tarixi əlaqələrinin inkişafında 
və möhkəmlənməsində ümummilli 
lider mühüm rol oynayıb. Ulu öndərlə 
Özbəkistanın rəhbərləri Şərəf Rəşidov, 
daha sonra İslam Kərimov arasında 
etimada əsaslanan səmimi münasibətlər 
mövcud olub. 

Prezident Şavkat Mirziyoyev 
Daşkənddə Heydər Əliyev Meydanının 
açılışı mərasimində etdiyi çıxışında, 
həmçinin bildirib ki, o dövrdə Azərbaycan 
və Özbəkistan arasında möhkəm dost-
luğun olması iki ölkənin və iki qardaş 
xalqın sıx qarşılıqlı əlaqə saxlamasına, 
bir sıra sahələrdə, o cümlədən, huma-
nitar məsələlərdə fəal mübadilələrin 
inkişafına güclü təkan verib. Azərbaycan 
xalqının ümummilli lideri özbək xalqı-
na həmişə böyük hörmətlə yanaşıb. 
Dünyada nüfuz sahibi və əsl ziyalı 
kimi tanınan dahi Heydər Əliyev özbək 
tarixinə, mədəniyyətinə və ənənələrinə 
səmimi heyranlığını daim diqqətə çatdı-

rıb. Məsələn, Heydər Əliyev 1996-cı ildə 
Daşkənddə olarkən, Teymurilər Tarixi 
Muzeyini ziyarət edərək, Fəxri qonaq-
lar kitabında yazdığı qeyddə xüsusi 
olaraq vurğulayıb: “Əmir Teymurun 
xidmətlərinə, onun tarixi irsinə qayğıkeş, 
hörmətli münasibətə görə özbək xalqı 
çox sağ olsun”. Bu, yüksək mənəviyyat 
və müdriklik təzahürü kimi Özbəkistanda 
heç zaman unudulmayıb. 

Son illərdə iki ölkə arasında 
münasibətlər birgə səylər hesabına 
yüksək strateji tərəfdaşlıq səviyyəsinə 
yüksələrək, konkret məzmun kəsb 
edib. Bu məsələdə Prezident İlham 
Əliyev səmərəli fəaliyyət göstərib. 

Azərbaycan rəhbərinin indiki yüksək 
səviyyəli səfəri də Azərbaycan-
Özbəkistan əməkdaşlığının yeni strateji 
inkişaf mərhələsinə daxil olması kimi 
dəyərləndirilib. 

Hər iki ölkə prezidentinin görüşləri 
də bir sıra məqamları ilə yadda qa-
lıb. Şavkat Mirziyoyev geniş tərkibdə 
görüşdə söylədiyi nitqində Azərbaycanın 
Özbəkistan üçün yaxın dost və zama-
nın sınağından çıxmış etibarlı strateji 
tərəfdaş olduğunu, ölkələrimizi ortaq din, 
mənəvi dəyərlər, oxşar ənənələr, dil və 
mədəniyyət birləşdirdiyini vurğulayaraq, 
respublikamızın möhtəşəm uğurlarının 
Özbəkistanda sevinclə qarşılandığını 

deyib. Özbəkistan rəhbəri daha sonra 
dövlətimizin başçısına xitabən bildirib: 
“Bu gün Sizin əldə etdiyiniz nailiyyətlər 
bütün dünyada tanınır. Mənim qardaşım, 
hörmətli İlham Heydər oğlu dahi atası 
Heydər Əliyevin işini davam etdirdi və 
Azərbaycan xalqının əzəli torpaqlarını 
geri qaytarmaqla tarixi ədaləti bərpa 
etdi. Bu gün Sizin rəhbərliyinizlə böyük 
quruculuq işləri aparılır. Bu torpaqlar 
bizim gözlərimiz qarşısında yenidən 
çiçəklənən diyara çevrilir. Biz bu nəcib 
işə öz töhfəmizi verməyə şad olarıq, bu 
barədə də məhdud tərkibdə keçirilən 
görüşdə danışdıq”.

Prezidentlər İlham Əliyev və 
Şavkat Mirziyoyev tərəfindən imza-
lanan “Azərbaycan Respublikası ilə 
Özbəkistan Respublikası arasında 
strateji tərəfdaşlığın dərinləşdirilməsi və 

hərtərəfli əməkdaşlığın genişləndirilməsi 
haqqında Bəyannamə” isə iki ölkənin 
əməkdaşlığının dərinləşməsinə, strateji 
münasibətlərinin güclənməsinə böyük 
inam yaradıb. Bu sənəd həm Birləşmiş 
Millətlər Təşkilatı, Türk Dövlətləri 
Təşkilatı, Müstəqil Dövlətlər Birliyi, 
Avropada Təhlükəsizlik və Əməkdaşlıq 
Təşkilatı, Qoşulmama Hərəkatı kimi 
nüfuzlu qurumlarda mühüm mövqeyə 
sahib olan Azərbaycan və Özbəkistanın 
beynəlxalq əlaqələrinin daha da 
genişlənməsinə, həm də iqtisadiyyatın 
müxtəlif sahələrində-ticarət, sənaye, 

kooperasiya, nəqliyyat sektorlarında 
dinamik artıma əlverişli şərait yaradıb. 

Azərbaycan–Özbəkistan arasında 
strateji əməkdaşlıqdan irəli gələn indiki 
reallıqlar alternativ dəhlizlərin forma-
laşmasını da tələb edir. Bu baxımdan, 
Özbəkistan–Qırğızıstan–Çin və Ter-
mez–Məzari–Şərif–Kabil–Pişəvər dəmir 
yollarının tikintisi gələcəkdə ölkələrimizin 
Asiya-Sakit okean regionu və Cənubi 
Asiya dövlətlərinin 3 milyarddan çox is-
tehlakçısı olan bazarlarına ən qısa yolla 
çıxışı imkanını şərtləndirir. 

Bu məsələdə dövlətimizin başçı-
sının Özbəkistana səfəri ərəfəsində 
Daşkənddə keçirilən biznesforum da 
mühüm önəm daşıyır. Prezident Şavkat 
Mirziyoyev geniş tərkibdə görüşdəki 
çıxışında deyib: “Bizim görüşümüz 
ərəfəsində səmərəli biznesforum 
keçirilib, yarım milyard dollardan yu-
xarı həcmdə investisiya sazişləri və 
ticarət müqavilələri paketi imzalanıb. 
Onların arasında neft-qaz, neft-kimya 
sahələrində, energetika, əczaçılıq, tikinti 
materialları istehsalı, şərabçılıq, yeyinti, 
toxuculuq məhsullarının və zərgərlik 
məmulatlarının istehsalı üzrə perspektiv 
layihələr mövcuddur. Ələt Azad İqtisadi 
Zonasının bazasında sonradan Avropa 
İttifaqı bazarlarına çıxmaqla layihələrin 
icrası üçün imkan var.

Həmçinin razılığa gəldik ki, 
layihələrin icrası üçün birgə investi-
siya fondu yaradılacaq, artıq növbəti 
ayda onların sürətli həlli üzrə proq-
ram tədbirlərinin qəbul edilməsi üçün 
hökumətlərarası komissiyanın iclası 
təşkil olunacaq.

Hörmətli nümayəndə heyətinin 
üzvləri, nəqliyyat və kommunikasiya 
sahəsində əməkdaşlığımız strateji xa-
rakter daşıyır. Biz Azərbaycanın müasir 
nəqliyyat şəbəkəsindən, o cümlədən, 
Bakı–Tbilisi–Qars dəmir yolundan 
istifadə edərək, yük daşımalarını bundan 
sonra da artırmaq niyyətindəyik. Bu, 
xüsusən, ərzaq və sənaye mallarının 
tranziti məsələlərinə aiddir”.

Xatırladaq ki, Azərbaycan Preziden-
tinin Özbəkistana səfəri çərçivəsində 
sözügedən istiqamətdə birinci dərəcəli 
məsələlərin həlli üçün nəqliyyat və xarici 
işlər nazirlərinin rəhbərlikləri ilə işçi 
qrupu yaratmaq barədə razılığa gəlinib. 
Bununla bağlı ilk görüşün gələn ay 
Daşkənddə olacağı planlaşdırılıb. 

Beləliklə, alternativ dəhlizlərin forma-
laşması iki ölkə iqtisadiyyatının müxtəlif 
sahələrinin şaxələndirilməsini, ixrac 
potensialının artırılmasını, xarici investi-
siyanın cəlb edilməsini sürətləndirəcək, 
bu, dövlətlərə böyük iqtisadi dividendlər 
qazandıracaq, yerləşdikləri regionlarda 
mövqelərini daha da gücləndirəcəkdir.

Vaqif BAYRAMOV, “Xalq qəzeti”

Mənim qardaşım, hörmətli 
İlham Heydər oğlu dahi atası 
Heydər Əliyevin işini davam etdirdi 
və Azərbaycan xalqının əzəli 
torpaqlarını geri qaytarmaqla tarixi 
ədaləti bərpa etdi. Bu gün Sizin 
rəhbərliyinizlə böyük quruculuq 
işləri aparılır. Bu torpaqlar bizim 
gözlərimiz qarşısında yenidən 
çiçəklənən diyara çevrilir. Biz bu 
nəcib işə öz töhfəmizi verməyə şad 
olarıq.

Şavkat MİRZİYOYEV 
Özbəkistan Respublikasının 

Prezidenti

Biz dostlar kimi, qardaşlar kimi 
Özbəkistanın uğurlarına sevinirik. 
Əminik ki, qardaş özbək xalqının 
ardıcıl inkişafı davam edəcək. Biz 
də, əlbəttə, öz tərəfimizdən qarşılıqlı 
fəaliyyətimizi genişləndirmək üçün 
səy göstərəcəyik. Biz bu gün çox 
mövzular barədə ətraflı söhbət 
etdik. Ən başlıcası odur ki, bütün 
tapşırıqların yerinə yetirilməsinə 
nəzarət edəcəyik.

İlham ƏLİYEV 
Azərbaycan Respublikasının 

Prezidenti

Strateji tərəfdaşlığın yeni mərhələsi

Dövlətlərarası strateji tərəfdaşlıq 
keyfiyyətcə yeni mərhələyə yüksəlir

Siyasi şərhçilər və ekspertlər bu 
səfəri tarixi səfər kimi xarakterizə 
edirlər. Türk Dövlətləri Təşkilatına 
üzv ölkələrin – Azərbaycanın və 
Özbəkistanın dövlət başçılarının 
şəxsi münasibətləri, imzalanmış 
sənədlərin əhatə dairəsi, keçirilən 
görüşlərin nəticəsi bir daha təsdiqlədi 
ki, həqiqətən də, bu səfər ikitərəfli 
münasibətlərin inkişafında mühüm 
əhəmiyyət kəsb edir. İki ölkə arasında 

20-dək sənədin imzalanması da 
strateji tərəfdaşlığın keyfiyyətcə yeni 
mərhələyə qədəm qoymasından xəbər 
verir. Azərbaycan Respublikası ilə 
Özbəkistan Respublikası arasında 
strateji tərəfdaşlığın dərinləşdirilməsi və 
hərtərəfli əməkdaşlığın genişləndirilməsi 
haqqında Bəyannamə qarşılıqlı 
əlaqələri daha da möhkəmləndirəcək. 

Xatırladaq ki, 2021-ci ilin 
noyabrında İstanbulda Türkdilli 
Dövlətlərin Əməkdaşlıq Şurasının VIII 

Zirvə Görüşündə Özbəkistan Prezidenti 
Şavkat Mirziyoyev işğaldan azad 
eilmiş Füzuli rayonunda Özbəkistan 
büdcəsinin vəsaiti hesabına böyük 
məktəb inşa ediləcəyini bildirmişdi. 
3 hektar ərazidə 960 yerlik məktəb 
binasının tikintisi üçün ərazi artıq 
müəyyənləşdirilmiş və işlərə 
başlanılmışdır. Bu, Azərbaycanla 
Özbəkistan arasında dostluğun, 
qardaşlığın göstəricisidir.

Hərbi və hərbi-texniki sahədə 

əməkdaşlığın inkişaf etdirilməsi də 
böyük maraqla izlənildi. Çünki son 
illər ölkəmizin hərbi qüdrəti getdikcə 
artır. Uzun illər öz ordusunun gücünə 
qürrələnən işğalçı Ermənistan Vətən 
müharibəsində Azərbaycan Ordusu 
qarşısında cəmi 44 gün tab gətirə 
bildi və bundan sonra təslim olduğunu 
rəsmən bəyan etdi. Müharibədən 
sonra ordumuzun hərbi taktikası dünya 
hərb tarixində öyrənilir. Bu baxımdan, 
“Azərbaycan Respublikası hökuməti 
ilə Özbəkistan Respublikası hökuməti 
arasında hərbi sahədə əməkdaşlıq 
haqqında Saziş”in imzalanması və 
əməkdaşlığın inkişaf etdirilməsi təsadüfi 
deyil.

Prezidentlərin mətbuata birgə 
bəyanatlarında səsləndirilən fikirlər, 
strateji tərəfdaşlığın dərinləşdirilməsi və 
inkişafı istiqamətində atılan addımlar, 
eləcə də, dövlət başçılarının gələcəkdə 
də qarşılıqlı əlaqələrin inkişafını şəxsi 
diqqətdə saxlayacaqlarını bəyan 
etmələri Azərbaycan – Özbəkistan 
münasibətlərinin keyfiyyətcə yeni 
mərhələyə qədəm qoymasından xəbər 
verir.

Yusif AĞAYEV, 
Azərbaycan Respublikasının 

Prezidenti yanında Dövlət 
İdarəçilik Akademiyasının 

müşaviri, filologiya üzrə fəlsəfə 
doktoru, dosent

Azərbaycan və Özbəkistan  
dövlət başçılarının inkişaf naminə 
atdıqları addımlar təqdirəlayiqdir 

Hər iki türk dövlətinin liderlərinin bir-birinə 
qarşılıqlı dəstəklə bağlı verdikləri açıqlamalr 
diqqəti cəlb edir. Ancaq Özbəkistan Prezi-
denti Şavkat Mirziyoyevin Azərbaycanı II 
Qarabağ müharibəsində qazandığı qələbə 
münasibətilə ürəkdən təbrik etməsi xüsusilə 
diqqətlayiqdir. 

Özbəkistan dövlət başçısı tərəfindən 
səslənən fikirlər – işğaldan azad olunan 
torpaqların çiçəklənən diyara çevrilməsi, 
Azərbaycan xalqının əzəli torpaqlarının 
geri qaytarılmasının tarixi ədalətin bərpası 
kimi dəyərləndirilməsi haqq işimizə verilən 
birmənalı dəstəyin, düşmənə, onun hava-
darlarına mesajın göstəricisi sayıla bilər. 
Yəqin məhz buna görə də hər iki tərəf hərbi 
əməkdaşlıq, hərbi-texniki əməkdaşlıq, 
habelə hərbi təhsil sahəsində əməkdaşlıq 
istiqamətində əlavə addımlar atılması-
nı qərara aldı. Açıq şəkildə bu sahədəki 
fəaliyyətin möhkəmlənəcəyi bəyan edildi. 
“Kənar təhdidlər var, ölkələrimiz və xalqları-
mız onlarla üzləşməli olurlar” – deyən Prezi-
dent İlham Əliyev dolayı və birbaşa şəkildə 
hər iki dövlətin ortaq problemlərə malik 
olduğunu, buna qarşı mübarizənin birgə təşkil 
edilməli olduğunu gündəmə gətirdi. 

Məhz həmin təhdidlərə qarşı birgə 
mübarizəni təşkil etmək üçün soyu bir, dili 
bir, dini bir, tarixi bir olan türk dövlətləri – 
Azərbaycan və Özbəkistan qlobal mahiyyətli 
Strateji tərəfdaşlığın dərinləşdirilməsi 
və qarşılıqlı fəaliyyətin genişləndirilməsi 
haqqında siyasi Bəyannamə imzaladılar. 
Tərəflər bununla da ərazi bütövlüyünün, 
müstəqilliyin, suverenliyin bütün beynəlxalq 

və regional platformalarda qarşılıqlı şəkildə 
dəstəklənməsi üçün mühüm bir addım atmış 
oldular. Narahat və gərgin regionda yerləşən 
türk dövlətlərinin bir-birini dəstəkləməsi, 
həmrəy göstərməsi çox vacib bir məsələdir.

Özbəkistanın Qarabağ məsələsindəki 
mövqeyi yalnız sözdə deyil, əməldə də 
özünü göstərir. İşğaldan azad edilən Füzuli 
şəhərində özbək xalqı tərəfindən hədiyyə 
olaraqməktəb tikilməsi Qarabağa, haqq 
işimizə qardaşlarımız tərəfindən göstərilən 
münasibətdir. Təhsilə, azad edilmiş 
ərazilərimizin bərpasına qardaş dəstəyi 
daim yad ediləcək və xatırlanacaq. İstər 
II Qarabağ müharibəsi vaxtı, istərsə də 
müharibədən sonra bizə birmənalı dəstək 
verən ölkələr içərisində türk dövlətlərinin – 
Türkiyə ilə yanaşı, Özbəkistanın da olması 
bizi  qürurlandıran məqamdır.

Bütün sahələr üzrə – mədəniyyət, təhsil, 
iqtisadiyyat, elm, hərbi, diplomatiya və 
başqa istiqamətlərdə əməkdaşlıq etməyi 
qərarlaşdıran dövlət başçılarının mesaj-
ları açıq oldu. Bu prosesə mane olanlar 
(istər daxildə, istər xaricdə) öz cavablarını 
alacaq, dəstək olanlar mükafatlandırıla-
caq. Bu isə Azərbaycan və Özbəkistanın 
əməkdaşlıq məsələsində, qarşılıqlı faydalı 
çalışmaların həyata keçirilməsində nə qədər 
qətiyyətli olduğunun göstəricisidir. Şübhəsiz 
ki, bu qərarlılıq da öz müsbət faydasını və 
nəticəsini göstərəcəkdir.

Hazırladı:  
Anar TURAN,  
“Xalq qəzeti”

Prezident İlham Əliyevin Özbəkistana 
səfəri, verilən bəyanatlar, imzalanan 
sənədlər iki türk ölkəsinin əlaqələrini 
daha da inkişaf etdirəcək. Bu fikirləri 
Azərbaycan Vətəndaş Hərəkatının icraçı 
direktoru, siyasi şərhçi Mübariz Göyüşlü 
bildirib. O qeyd edib ki, səfər çərçivəsində 
sənədlərin imzalanması Qafqazda, 
Mərkəzi Asiyada önəmli mövqeyə sahib 
olan dövlətlər üçün tarixi bir məqamdır, 
dövlət başçılarının da ifadə etdiyi kimi, bir 
sıçrayışdır.

Prezident İlham Əliyevin rəhbərliyi ilə həyata keçirilən xarici siyasət 
kursu ölkəmizin dünya birliyindəki mövqeyini getdikcə möhkəmləndirir. 
Məhz bu uğurlu siyasətin nəticəsidir ki, son illər Azərbaycanla strateji 
əməkdaşlıq etmək istəyən dövlətlərin sayı artır. Etiraf edək ki, son 
illər dövlətlərarası strateji tərəfdaşlıq keyfiyyətcə yeni mərhələyə 
yüksəlib. Ermənistan üzərindəki qələbəmizdən sonra dünya ictimaiyyəti 
Azərbaycanın gücünün, güdrətinin şahidi oldu. Azərbaycan Ordusu 
dünyanın ən güclülərindən olduğunu sübut etdi. İndi dövlət başçımızı 
xaici səfərləri zamanı qalib ölkənin Prezidenti kimi qarşılayırlar. 
Prezident İlham Əliyevin Özbəkistana dövlət səfəri zamanı da bunun 
şahidi olduq. 

Azərbaycan Cənubi Qafqaz və Mərkəzi Asiya ölkələri arasında 
əməkdaşlığın inkişafında ənənəvi olaraq ön sıralardadır  

Azərbaycan Respublikasının Prezidenti İlham Əliyevin  
Özbəkistan Respublikasına dövlət səfəri zamanı iki ölkə 
arasında əlaqələrin gələcək inkişafını müəyyən edən bir sıra 
mühüm sənədlər imzalanıb.
Avrasiyalı ekspert, yazıçı, kulturoloq, 

filosof, "Sivilizasiyaların Dialoqu" 
Mərkəzinin direktoru Fəridun Usmanov 
“Trend”ə bildirib ki, tərəflər arasında 
əldə olunan əsas razılaşmalardan biri 
qarşılıqlı ticarətin artırılması, işgüzar 
regional əlaqələrin gücləndirilməsi, 
həmçinin birgə investisiya layihələrinin 
təşviqi barədə saziş olub. Digər mühüm 
sənədlərdən biri nəqliyyat və logistika 
sahəsində əməkdaşlıq haqqındadır. Bu, 
həm Özbəkistan, həm də Azərbaycan 
üçün çox vacibdir.

Qarşılıqlı ticarətin artırılmasına dair 
sazişləri şərh edən Usmanov qeyd 
edib ki, ölkələr başa düşürlər ki, bütün 
mövcud potensialla onlar arasında 
ticarət dövriyyəsi kifayət qədər aşağı 
səviyyədə qalır: "Ümumilikdə, azalma 
və yüksəlişlərin olmasına baxmaya-

raq, ticarət dövriyyəsi 30-40 milyon 
səviyyəsində qalır ki, bu da iki ölkənin 
iqtisadiyyatında və ticarət əlaqələrində 
malik olduğu real potensialı əks et-
dirmir. Təsadüfi deyil ki, Azərbaycan 
və Özbəkistan rəhbərliyi 500 milyon 
dollarlıq ticarət dövriyyəsinə nail olmaq 
vəzifəsini qarşıya qoydu".

F. Usmanov həmçinin qeyd edib 
ki, son onilliklər ərzində Özbəkistanda 
Azərbaycan kapitalının iştirakı ilə 
müəssisələrin sayı xeyli artıb: "Bu 
rəqəm 2000-ci illərdəki 40-dan 
 2022-ci ilin əvvəlində 180-ə yüksəlib. 
Bu, iki ölkənin işgüzar dairələrinin 
əməkdaşlığa yüksək marağından xəbər 
verir".

F. Usmanov qeyd edib ki,iki ölkə 
arasında ənənəvi olaraq dostluq 
münasibətləri mövcuddur. Özbəkistan 

və Azərbaycan öz müstəqilliyi dövründə 
bir-biri ilə dostluq və tərəfdaşlığa sadiq 
olduqlarını ifadə ediblər, Özbəkistan 
ardıcıl olaraq Qarabağ münaqişəsinin 
Azərbaycanın ərazi bütövlüyü 
və suverenliyinin təmin edilməsi 
nəzərə alınmaqla həllinin tərəfdarı 
olub. Azərbaycan isə Özbəkistanın 
Əfqanıstan problemi ilə bağlı 
təşəbbüslərini daim dəstəkləyib. 

Ekspert vurğulayıb ki, Azərbaycan 
Cənubi Qafqaz və Mərkəzi Asiya 
ölkələri arasında əməkdaşlığın 
inkişafında ənənəvi olaraq ön 
sıralardadır: "Biz görürük ki, 
Azərbaycan mütəmadi olaraq bu ölkələr 
arasında, o cümlədən Özbəkistandan 
olan biznes tərəfdaşlarını da cəlb 
etməklə təşəbbüslərlə çıxış edir. 
Aydındır ki, əməkdaşlığın əsas 
amillərindən biri nəqliyyat sektorunda, 
logistika sahəsində əməkdaşlıqdır və 
Azərbaycan dəfələrlə Bakı limanının 
Mərkəzi Asiya ölkələrindən, xüsusən də 
Özbəkistandan gələn məhsullar üçün 

tranzit dəhliz rolunu oynamağa hazır 
olduğunu vurğulamışdır". 

Fəridun Usmanov əlavə edib ki, 
hər iki ölkənin qarşılıqlı təmasların 
hazırkı səviyyəsini qoruyub saxlaması 
və gələcəyə diqqət yetirməklə həm 
ikitərəfli, həm də regional əlaqələrin in-
kişafı üçün zəmin yaratması son dərəcə 
vacibdir.

Özbəkistanlı politoloq, “Bilim 
Karvoni” qeyri-dövlət elm və təhsil 
müəssisəsinin direktoru Fərhod Tolipov 
isə bildirib ki, ənənəvi ticarət-iqtisadi 
əməkdaşlıq məsələlərindən əlavə, 
Özbəkistanla Azərbaycan arasında 
əməkdaşlığın geosiyasi təməlləri var. 
Bu səbəbdən də səfər zamanı hərbi 
və hərbi-siyasi sahədə əməkdaşlığın 
genişləndirilməsi məsələləri də 
müzakirə olunub. Hazırda Cənubi 
Qafqaz regionu transkontinental yükda-
şımaları və dövlətlərarası kommunika-
siyalar sistemində tranzit qovşağı kimi 
yeni geosiyasi status qazanır.                                           




